
ID-DIPARTIMENT GĦALL-KURRIKULU, 
TAGĦLIM TUL IL-ĦAJJA U IMPJEGABILITÀ 

It-Taqsima tal-Assessjar Edukattiv 
 

L-Eżamijiet Annwali għall-Iskejjel Primarji 2024 

Ir-Raba’ Sena IL-MALTI Il-Ħin: 30 minuta 
BĦALA LINGWA BARRANIJA 

(Il-Fehim mis-Smigħ) 

Il-Karta tal-Għalliema 
 
 

Gwida għat-Tmexxija tal-Eżami tal-Fehim mis-Smigħ 

1. Qassam il-karti bil-mistoqsijiet u itlob lit-tfal jiktbu isimhom, kunjomhom u 
l-klassi. 

2. Aqra l-iskript kollu bil-mod u b’leħen ċar kemm tista’. L-iskript aqrah 
darbtejn, kwarta kull darba. 

 

Tfal, tistgħu tibdew taqraw il-mistoqsijiet f’qalbkom. Għandkom 5 minuti. Tiktbu 
xejn.  

 (Wara 5 minuti) 

Issa se naqralkom silta qasira. Isimgħu sew għax wara tridu twieġbu                                     
l-mistoqsijiet fuqha.  Is-silta u l-mistoqsijiet se jinqraw darba, nagħtikom iċ-ċans 
twieġbu, u wara terġgħu tisimgħu s-silta u l-mistoqsijiet għat-tieni darba. 

Waqt li qed tisimgħu s-silta tistgħu tibdew twieġbu l-mistoqsijiet. Fl-istess ħin, 
iżda, ibqgħu attenti għal dak li qegħdin tisimgħu. 

 

Is-silta se tinqara issa. 

Il-Partijiet tal-Ġisem 

Darba waħda Pawlu xtaq imur passiġġata mal-ħabiba tiegħu Anna. Wiċċ Anna 
xegħel bil-ferħ meta saret taf! Kien is-sajf u b’hekk kienu jafu li se jkollhom temp 
tajjeb. Kienet il-ġurnata tal-Ħadd f’jum sabiħ ta’ Lulju. Iltaqgħu qrib id-dar ta’ 
Pawlu, ħadu b’id xulxin u bdew mexjin. F’saqajhom kellhom papoċċ apposta         
tal-mixi. Fuq rasu Pawlu kien liebes beritta għax ix-xemx kienet taħraq wisq!  

Huma ftiehmu li flimkien jilagħbu logħba edukattiva. “Ara Pawl x’hemm tal-fjuri 
sbieħ f’dak il-ġnien!” qaltlu Anna. “Taf tgħidli liema huma ż-żewġ partijiet minn 
wiċċek li tuża biex tarahom u xxommhom?” Pawlu dlonk weġibha bid-daħka 
“Nista’ narahom b’għajnejja u nxommhom bi mnieħri”. “Bravu Pawl”, qaltlu Anna, 
“u issa taf tgħidli b’liema parti tal-ġisem tista’ tisma’ l-għasafar jgħannu?” 
“B’widnejja” qalilha Pawlu fil-pront.  

Issa kien imiss lil Pawlu biex jistaqsi lil Anna u beda jħaddem moħħu biex jara 
x’mistoqsija kien sejjer jagħmlilha. 

* * * 

Issa li smajtu din is-silta, se naqralkom il-mistoqsijiet fuqha. Waqt li qed 
naqralkom il-mistoqsijiet, tistgħu tkomplu taħdmu t-tweġibiet. 

Mela, issa se naqralkom il-mistoqsijiet. 

TAQSIMA A 

In-numru wieħed.                                                                                                 (marka) 
Immarka b’✓ l-oġġett li ma jissemmiex fis-silta. 

TAQSIMA B 
Immarka t-tweġiba t-tajba billi tagħmel linja taħtha, skont dak li smajt fis-silta. 
In-numru tnejn.                                                                                                  (2 marki) 
Pawlu u Anna marru passiġġata 

a) f’Ġunju. 
b) f’Lulju.  
ċ)  f’Awwissu. 

 
In-numru tlieta.                                                                                                (2 marki) 
X’għamlu l-ewwel meta ltaqgħu qrib id-dar ta’ Pawlu? 

a) Bdew mexjin. 
b) Bdew jifirħu. 
ċ)  Ħadu b’id xulxin. 

 
In-numru erbgħa.                                                                                               (2 marki) 
X’kienu lebsin f’saqajhom it-tfal? 

a) Papoċċ. 
b) Żarbun. 
ċ)  Sandli. 

 
In-numru ħamsa.                                                                                              (2 marki) 
Pawlu fuq rasu kellu 

a) kappell. 
b) beritta.  
ċ)  maktur. 

 
In-numru sitta.                                                                                                  (2 marki) 
B’liema żewġ partijiet tal-ġisem Pawlu seta’ jara u jxomm il-fjuri? 

a) B’għajnejh u b’widnejh. 
b) B’għajnejh u b’ħalqu. 
ċ)  B’għajnejh u bi mnieħru. 

In-numru sebgħa.                                                                                             (2 marki)  
Pawlu seta’ jisma’ l-għasafar jgħannu 

a) b’widnejh. 
b) b’għajnejh. 
ċ)  b’moħħu. 
 

TAQSIMA Ċ 

Ikteb Veru jew Falz. 
 
In-numru tmienja.                                                                                             (2 marki) 
Pawlu u Anna marru passiġġata t-Tnejn. Veru jew Falz?       __________ 
  
In-numru disgħa.                                                                                              (2 marki) 
It-tfal marru d-dar tal-ħabiba ta’ Pawlu. Veru jew Falz?      __________ 
 
In-numru għaxra.                                                                                              (2 marki) 
Pawlu kien jafhom il-partijiet tal-ġisem. Veru jew Falz?        __________ 
 
TAQSIMA D 
In-numru ħdax.                                                                                                                      (marka) 

Immarka b’ ✓ il-kaxxa bl-istampa li taqbel ma’ dak li smajt. 
 
                           Stampa A                                            Stampa B 

                                   
 
               
 

 


